
				এই পাতাটির মুদ্রণ সংশোধন করা প্রয়োজন। 
२७8
চারি ডাল ধরে, যেন পৰ্ব্বতের চূড়া। লক্ষ যোজনের বেড় সে গাছের গোড়া | সীতা ল’য়ে যদি থাকে তথায় রাবণ । চারিদিকে সেখানে করিবে অন্বেষণ ৷ তথা যদি নাহি পাও সীতা লঙ্কেশ্বর । করিবে গমন আরো তাহার উত্তর || মন্দর-পৰ্ব্বত জম্বুদ্বীপের উত্তর। এক হ্রদ আছে তথা পরম সুন্দর ৷ সৰ্ব্বস্থলী বলিয়া সে হ্রদের খেয়াতি । আইসেন দেখিতে সে হ্রদ প্রজাপতি (১)। স্বৰ্গ হৈতে সেই হ্রদে পড়ে গঙ্গা-নীর। কৌশিকী নামেতে নদী বহে সেই তীর। আমার বচন শুন সৰ্ব্ব কপিগণ । সাবধানে অন্বেষিবে সীতা দশানন ॥ তথা যদি নাহি পাও সীতা লঙ্কেশ্বর। তাহার উত্তর যাবে মহেশ-সাগর। মহেশ সাগরে জন্মে বহুমূল্য ধন। আড়ে দীঘে সাগর সে শতেক যোজন । আস্তাচল পৰ্ব্বত সে সাগর ভিতর। জল হৈতে গিরি উঠে সহস্ৰ-শিপর। দেখিয়া হইবে সবে সভয়-অন্তর। অন্বেষিহ সাবধানে মহেশ-সাগর। সোনার পর্বতে দশদিক স্বপ্রকাশ। সহস্ৰ শিখর উঠে জুডিয়া আকাশ ৷ সোনার গঠিত গিরি দেখিতে সুঠাম । শিবলিঙ্গ আছে তাহে যেন শিবধাম । রাবণ সে মহেশ্বর পূজে সৰ্ব্বক্ষণ। মহেশের কাছে গিয়া থাকে সে রাবণ ৷
[ কিষ্কিন্ধ্যাকাণ্ড
অন্বেষণ করিও হে শিখরে শিখরে । পাইতে পরিবে তথা সীতা লঙ্কেশ্বরে । কিন্তু মায়া জানে সে পাপিষ্ঠ দশানন । স্বৰ্গ মৰ্ত্ত্য পাতাল জিনিল ত্ৰিভূবন। সেবিয়া শিবের পদ দিগ্বিজয় (২) করে। ত্ৰিভুবন জিনে বেটা শঙ্করের বরে ৷ দেবগণ যার ডরে একপাশ হয়। সবে মাত্র বালি-স্থানে তার পরাজয় ৷ তথা যদি নাহি পাও সীতার উদেশ । মহীধর-ক্রৌঞ্চে (৩) গিয়া করিহ প্রবেশ । ক্ৰৌঞ্চ-পৰ্ব্বতেরে দেখি লাগিবেক ভয়। বিষম পৰ্ব্বত সেই অন্ধকারময় | দূর হৈতে পৰ্ব্বত করিবে দরশন। তাহার মধ্যেতে গেলে অবশ্য মরণ | সে পৰ্ব্বত রাখিয়া দক্ষিণে কিংবা বামে । তাহার উত্তরে যাবে দ্রোণ গিরি নামে ৷ দ্রোণগিরি দেখিলে হইবে বড় সুখী । দেব-গন্ধৰ্ব্বের আছে যত চন্দ্রমুখী | বালখিল্য আদি করি যত মুনিবৰ । বাস করে সকলে সে পৰ্ব্বত-উপর। চন্দ্র-স্টেজ নাহি তথা, সূর্য্যের প্রকাশ । নক্ষত্র নাহিক দেখি, না দেখি আকাশ । কামিনীগণের ভেজে তথা আলো করে। পুণ্যদা-নামেতে নদী তাহার উপরে। দুই কৃলে আছে তার বংশ অগণন । উভয় তীরের বংশ উপরে মিলন। স্লেচ্ছজাতি (৪) আছে তথা দেখি ভয়ঙ্কর। নদী পার হয় তারা বাশে করি ভর।


	-

SAAAAAA AAAABS BB S BBDS BBB BD BBBB SDS DD DD DD DS TH BBBS হিমালয়ের অংশবিশেষ । (৪) ম্বেচ্ছ -জাতিবিশেষ ; গোমাংসখাকে যশ্চ বিরুদ্ধং বহুভাষতে ।
সৰ্ব্বাচার বিহীনশ্চ মেচ্ছ ইত্যভিধীয়তে—"তি ।

